
Shri Durga Kavacham 4

శ్రీదుర్గాకవచమ్   ౪

శ్రీ శివ ఉవాచ -

శ‍ృణు దేవి ! ప్రవక్ష్యామి  అప్రకాశ్యం  మహీతలే ।
శ్రుత్వా  పఠిత్వా కవచం సర్వసిద్ధిమవాప్నుయాత్  ॥ ౧॥
అథ దుర్గాకవచమ్  ।
పార్వతీ మస్తకం పాతు కపాలం జగదమ్బికా ।
కపాలఞ్చాపి గణ్డఞ్చ  దుర్గా పాతు మహేశ్వరి ॥ ౨॥
విశ్వేశ్వరీ సదా పాతు నేత్రఞ్చ  శివసున్దరీ
కర్ణౌ నారాయణీ పాతు ముఖం నీల-సరస్వతీ ॥ ౩॥
కణ్ఠం  మే విజయా పాతు వక్షోమూలం శివ ప్రియా  ।
నాభిదేశం జగద్ధాత్రీ  జగదానన్ద -వల్లభా  ॥ ౪॥
హృదయం చణ్డికా  పాతు బాహూ పరమ-దేవతా ।
కేశాంశ్చ పఞ్చమీ విద్యా సభాయాం పాతు భైరవీ  ॥ ౫॥
నిత్యానన్దా యశః పాతు లిఙ్గం  లిఙ్గేశ్వరీ  సదా ।
భవానీ పాతు మే పుత్రం  పత్నీం మే పాతు దక్షజా ॥ ౬॥
కామాఖ్యా దేహ-కమలం పాతు నిత్యం నభోగతమ్ ।
మహాకుణ్డలినీ  నిత్యం పాతు మే జఠరం శివా ॥ ౭॥
వహ్నిజాయా సదా యజ్ఞం  పాతు కర్మ స్వధా పునః ।
అరణ్యే విజనే పాతు దుర్గా దేవీ రణే వనే ।
జలే పాతు జగన్మాతా దేవీ త్రిభువనేశ్వరీ  ॥ ౮॥
ఇత్యేవం కవచం దేవి దుర్జ్ఞేయం  రాజమోహనమ్ ।
జపేన్మత్రం  క్షితితలే వశ్యం యాతి మహీపతిః ॥ ౯॥
పూజయా వరయా భక్త్యా క్రియయా  చ వినా శివే ! ।
కేవలం జపమాత్రేణ  సిద్ధ్యత్యేవ  న సంశయః ॥ ౧౦॥

శ్రీదుర్గాకవచమ్   ౪

యా పృచ్ఛా తే నిగదితా కథితా వరవర్ణిని  ! ।
ఇదానీం దేవదేవేశి ! కిం భూయః శ్రోతుమిచ్ఛసి  ॥ ౧౧॥
ఇతి ముణ్డమాలాతన్త్రే  పార్వతీశ్వర-సంవాదే
షష్ఠం  పటలాన్తర్గతం  ద్వితీయం శ్రీదుర్గాకవచం   సమ్పూర్ణమ్  ॥ ౬॥
శ్లోకాని  ౨౦౨-౨౧౨
Proofread by Aruna Narayanan

Shri Durga Kavacham 4

pdf was typeset on October 17, 2020

Please send corrections to sanskrit@cheerful.com

2 sanskritdocuments.org


	Document Information
	Document Text
	Document Credits

